
Nd. 60. Frumvarp til laga r55. mál]
um breyting á vegalögum, nr. 71 30. des. 1963.

Flm.: Jón Skaftason.

1. gr.
95. gr. vegalaga. nr. 71/1963, orðist svo:
Heimilt er að ákveða í vegáætlun, að greiða skuli sérstakt umferðargjald af

bifreiðum og öðrum ökutækjum, sem fara um tiltekna vegi og brýr.

2. gr.
Lög þessi öðlast þegar gildi.
Frá sama tíma fellur úr gildi reglugerð frá 18.okt. 1965,um innheimtu umferðar-

gjalds af bifreiðum og öðrum ökutækjum, sem aka um Reykjanesbraut.

Greinargerð.
Með 95. gr. vegalaga var ráðherra veitt ótakmörkuð heimild til þess að leggja

sérstakt umferðargjald á umferðina á tilteknum vegum og brúm. Með reglugerð frá
18. okt. s. l. var heimild þessi notuð gagnvart Reykjanesbraut. Umferðargjaldið þar
er að flestra dómi mjög hátt, og engan veginn er tryggt, að notkun heimildarinnar
verði ekki þannig, að misrétti valdi milli notenda dýrra vega, er byggðir kunna að
verða fyrir lánsfé. Auk þess veitir heimildin ráðherra óeðlilega mikið vald. Þykir
þvi eðlilegt, að valdið til skattaálagningar þessarar sem annarra verði í verkahring
Alþingis, sem væntanlega mundi þá ákveða þær meginreglur, sem fara bæri eftir
við álagningu þess.


